
AIARALDEA jaietan

Testua eta argazkia 
Aimar Gutierrez Bidarte

Iaz jarritako markari eutsi nahi 
diote Luiaondoko Jaietan. Admi-
nistrazio Batzarreko kideak bu-
ru-belarri aritu dira azken hila-
beteetan jaietako programazioa 
lotzen, eta aurten ere "adin guz-
tientzako eskaintza zabala" pres-
tatu dute. Honezkero badute jaie-
tako-ordezkaria izandatuta, eta 
uztailaren 20an kultur etxetik 
txupinazoa jaurtitzea baino ez 
da falta.

Gazteen ekarpena giltzarri
Azken urteetan bezala herri-

ko gazteen ekarpena funtsez-
koa izan da jai-egitaraua osatze-
ko. "Duela hilabete batzuk be-
raiekin jarri ginen harremanetan 
Luiaondoko festetan egotea nahi 
zuten kontzertuen zerrenda osa-
tzeko", azaldu dute Administra-
zio Batzarretik. Oso pozik azal-
du dira emaitzarekin; eta herri-
tarrak asebetetzeko musika es-
kaintza egongo da jaietan. Uztai-
laren 21ean Akerbeltz erromeria 
eta DJ Gomi egongo dira; 22an, 

aldiz, Kresala eta DJ Varro. Ho-
rrez gain uztailaren 23an Luhartz 
erromeriak herriko nagusienak 
gozaraziko ditu. Etxebarria ai-
ta-seme trikitilariak ere aritu-
ko dira festen asteburuan zehar 
herriko kaleak girotzen Musika 
eskaintza bideratzea ez da he-
rriko gazteek festei begira egin-
dako ekarpen bakarra. Uztaila-
ren 23an, igandea, frontenis txa-
pelketa antolatu dute 14:30etan. 
"Zaletasuna piztu da herrain, eta 
euren iniziatibari esker antolatu 
dute frontenis txapelketa", azpi-

marratu dute Administrazio Ba-
tzarretik. "Oso pozik gaude gaz-
teen parte hartzearekin. Gazteak 
dira Luiaondoren etorkizuna, eta 
ikusten dugu badagoela lekukoa 
nork hartu".

Lekubatxe bolatoki kluba
Aurtengo jaietan protagonis-

mo berezia izango du herriko 
Lekubatxe Bolatoki Klubak. Izan 
ere, Luiaondon jokatuko da Eus-
kal Herriko Bola txapelketa dato-
rren urteko ekainean, eta ekime-
na fi nantzatzeko asmoz jaien an-

tolaketaren zati handi bat hartu 
dute klubeko kideek. Andra Mari 
Magdalena elizako txosna kudea-
tzeaz gain beste hainbat ekintza 
ere prestatu dituzte Lekubatze-
ko kideek, hala nola: uztailaren 
21eko txintxorta jana, uztaila-
ren 22ko vermut musikatua edo-
ta uztailaren 23ko mus txapelke-
ta eta magia ikuskizuna. Nola ez, 
bola txapelketak ere ez dira falta-
ko. Uztailaren 23an egingo dute 
Magdalena Saria Bolo Txapelke-
ta herriko bolatokian, 11:00eta-
tik aurrera.

Gazteak eta 
boloak jaietako 
protagonista

Luiaondo

ARAKALDO
Herriz herri

TERTANGA

Testua  
Jone Gartzia Gerra

Inoiz baino indartsuago da-
goela esan dio Arakaldoko Jai 
Batzordeak Aiaraldea Komuni-
kabideari. Egitarauan aldake-
ta gutxi egin dutela ere aitor-
tu dute kideek, baina badakar-
te berezitasun nabarmen bat: 
artzain txakurren erakustal-
dia berreskuratuko dute aur-
ten. Antzina egiten zen jardue-
ra da; baina, zenbait arrazoi 
medio, azken urteetan ez dute 
egitarauan jaso. Aurten, ordea, 
igandeko jarduera nagusietako 
bat izango da.

Igandea baino lehen, aldiz, 
beste bi jai egun prestatu dituz-
te jai batzordeko kideek. Uztai-
laren 14an, ostiralean, eman-
go diete hasiera herriko jaiei, 
txupinazoa jaurtiz. 19:00etan 
izango da hori, eta jarraian 
buruhandiak, txotxongilo mi-
tologikoak, txorizo eta odolos-
te dastaketa eta musika izan-
go dituzte herrian. 21:30etik 
aurrera ikuskizunek hartuko 
dute nagusitasuna: lehendabi-
zi Xaiborrek girotuko du herria, 
ostean Yogurinha Borovak eta 
gauerditik aurrera Xaiborrek 
ostera ere.

Hurrengo egunean, larun-
batean, 11:30ean emango dio-
te hasiera egunari txistu ka-
lejirarekin. Arratsaldean pro-
tagonista nagusia tortilla txa-
pelketa izango da. Aurtengo 
epaimahaia Laudioko Bengoa 
tabernako kideek osatzen dute, 
antolatzaileek jakinarazi dute-

naren arabera. Gauean, ohi le-
gez, musika emanaldiek izan-
go dute nagusitasuna. Txarly 
Usher y Los Ejemplares lauko-
tea, Hotel Ruido bertsio biko-
tea eta gauerditik aurrera The 
Pushermen taldeak igoko dira 
oholtzara

Astelehenean atseden hartu-

ko dute eta asteartean eman-
go diete amaiera jaiei, eguer-
diko meza, pintxo eta trikiti 
emanaldiarekin. Arakaldoko 
Jai Batzordeko kideak gogotsu 
daude eta egitaraua erlojupean 
prestatu badute ere, inoiz bai-
no indar eta gogo gehiagorekin 
hartuko dituzte herriko jaiak.

Arakaldoko jai batzordeak 
kaleratu du jai egitaraua

Festa-giroa izango da 
nagusi Tertangan

Testua 
Aimar Gutierrez Bidarte

Delikako jaien lekukoa hartu-
ko dute asteburu honetan Ter-
tangako bizilagunek. Uztailaren 
7tik 11ra bitarte herriko jaiak os-
patuko dituzte, eta egitarau opa-
roa antolatu dute, aurreko urtee-
tako eskema berdina jarraituz.

Ostiralean jaurtiko dute feste-
tako lehenengo txupinazoa, eta, 
horrekin batera, hasiera eman-
go diote jaietako gau luzeena-
ri. Gauargi erromeriak girotuko 
du iluntzea frontoiko eszenato-
kitik, baina jai-giroa goizaldera 
arte luzatzearen ardura  Txapis 
& cia. musika-jartzaileek izan-
go dute. Biharamunean -uztai-
lak 8-, herri bazkarian elkartu-
ko dira Tertangako bizilagunak, 

eta Iñaki Otegi aiararrak bazka-
losteko dantzaldia gidatuko du.

Uztailaren 10ean eta 11n Kris-
tobal Deuna ospatuko dute ter-
tangarrek. Astelehenean kan-
pai errepikekin eta suziri jaur-
tiketekin abiatuko dute eguna. 
12:00etan mesa egingo dute 
herriko patroiaren omenez. 
13:00etan herriko plazan elkar-
tuko dira trikitrixa doinu artean 
eta 13:30ean tarta baten zozke-
ta egingo dute. 15:30etan trikiti 
kalejirak Tertangako etxe guz-
tiak bisitatuko ditu.

Uztailaren 11n agurtuko di-
tuzte 2023ko festak. 12:00etan 
meza eta luntxa egingo dute. Egi-
taraua ixteko herriko bizilagu-
nen bolo jokaldia egingo dute 
Tertangako bolatokian, arra-
tsaldeko 18:00etan.

07

08

10

11

OSTIRALA
22:30 Pilotalekuan
Txupinazoa
22:30 Pilotalekuan
Gauargi 
erromeria/
DJ Txapis & 
cia. returns

LARUNBATA
14:30 Pilotalekuan
Bazkari 
herrikoia
17:30 Pilotalekuan
Dantzaldia 
Inaki 
Otegirekin

ASTELEHENA
11:00 Elizan
Txupinazoa
eta kanpai 
errepika
12:00 Elizan
Meza
13:00 Elizan
Trikitia eta 
tarta 
zozketa
15:30 Herrian zehar
Kalejira 
Tertangako 
etxeetatik

ASTEARTEA
12:00 Elizan
Meza eta 
mokadua
18:00 Bolatokia
Bola jokaldia

Tertanga

Udako 
agenda

2023ko uztailaren 7tik
2023ko uztailaren 31ra

08 LARUNBATA
11:00 
Txupinazoa
12:30
Paella 
txapelketa
16:00
Apar festa
18:00
Tronza 
19:30
Aiara Dantza 
Taldea
21:00
Parrillada
22:30
Dantzaldia 
Partymanekin
00:30
Zirkinik Bez
03:30
DJ Varro

Erretes 
Llanteno

15

18

LARUNBATA
09:15 
Pezukerari 
agurra
09:30 
Mendi martxa
14:30 
Paella jana
16:00 
Puzgarriak 
eta apar 
festa
19:30 
Mugi Boogie
20:30 
Parrillada
20:30 
Chucin Ibanez 
& Garbialdi 
Band Taldea
24:00 
Dj Flama

ASTEARTEA
12:30
Meza abestua
19:30
Inakiren
erromeria
21:00
Pezukerari 
agurra

Zuhatza

-

-

14

15

OSTIRALA
19:00 
Txupinazoa
19:00 
Buruhandiak
19:15 
Odoloste jana
16:00 
Xaibor /
Yogurinha Bo-
rova / 
Xaibor

LARUNBATA
11:30
Kalejira
12:30 
Buruhandiak
12:30 
Mirirekin 
dantza eta 
jolasa

16

16

13:30 
Apar festa
17:30 
Tortilla 
lehiaketa
18:00 
Herri kriolak
18:00 
Bola 
txapelketa
20:00 
Txokolatada
21:00 
Txarly Usher 
y los ejem-
plares / Ho-
tel Ruido / 
The pushermen

IGANDEA
10:30
Kalejira
11:00
Bola 
txapelketa
12:00
Artzain 
txakur 
erakustaldia
12:30
Bermuta eta 
txaranga
13:00
Igel 
txapelketa
14:30
Herri bazkaria

Arakaldo

-

20

21

22

OSTEGUNA
18:00 Malato zuhaitza
Betijai
fanfarria
20:00 Kutlur etxea
Txupinazoa
20:30 Elizako zelaia
Buruhandiak
22:00 Elizako zelaia
Joselu Anaiak

OSTIRALA
17:00 Frontoia
Huarrentzako 
puzgarriak
17:00 Bolatokia
Haurrentzako 
bolo 
txapelketa
20:30 Elizako zelaian
Hirugihar 
jana
23:00 Elizako zelaia
Akerbeltz/
DJ Gomi

LARUNBATA
11:00 Bolatokia
Bola tirada
12:00 Elizan
Meza nagusia
12:30 Elizako zelaian
Bermuta eta 
Ganeko 
erromeria

Luiaondo

23

17:00 Frontoia
Pilota 
jaialdia
17:00 Bolatokia
Bola tirada 
handia
16:00 Elizako zelaia
Etxebarria 
aita-seme 
trikitilariak
21:30 Elizako zelaia
Odoloste jana
23:00 Elizako zelaian
Kresala /
DJ Varro

IGANDEA
14:45 Frontoia
Frontenis 
txapelketa
16:30 Kutlur Etxea
Mus 
Txapelketa
18:00 Elizako zelaian
Linaje Magoa
19:30 Elizako zelaian
Bingoa
20:30 Elizako zelaian
Txistorra 
jana
21:30 Elizako zelaian
Luhartz 
erromeria

21

22

23

OSTIRALA
15:00 Txosnagunean
Gazte 
bazkaria
17:30 Txosnagunetik
Elektro-
txarA.G.A.
19:00 Kultur Etxean
Pregoia eta 
txupinazoa
19:15 Kultur Etxetik
Buruhandiak
19:15 Kultur Etxetik
Kalejira 
Aretako
Txistularie-
kin
23:00 Txosnagunean
Xumel / Sapo 
y el sello /
Altxa Porru 
erromeria

LARUNBATA
10:00 Txosnagunean
Marmitako 
txapelketa
10:00 Txosnagunean
Artisau eta 
baserritar 
azoka
11:00 Frontoia
Rafa 
Olabarria
memoriala
12:00 Aratz tabernan
Igel-toka
12:00 Kultur etxean
Gaztelu 
puzgarriak
13:00 Kultur Etxean
IV. omenaldia
Aretako
Txistulariei
17:00 Bolatokian
Arabar 
bola joko 
txapelketa
18:00 Txosnagunetik
V. Areta 
Trail
18:00 Kultur Etxea
Apar festa
20:00 Jubilatuetan
Kalejira Are-
tako trikiti-
lariekin
20:00 Txosnagunean
Herri 
parrillada
23:00 Txosnagunean
Las sexpea-
res/ Iratzar 
erromeria /
Dj Bad Soun 
Sister

IGANDEA
12:30 Parkean
Herri Kriolak

Areta

4

25

15:00 Txosnagunean
Herri 
bazkaria
18:00 Frontoia
Eskupilota 
profesional 
partidak
19:00 Herrian zehar
Aretako 
buruhandiak
20:00 Txosnagunean
Inguma 
taldearen
dantza plaza
22:00 Txosnagunean
Belgorri

ASTELEHENA
09:45 Kultur Etxetik
X. Alpitxu
igoera
12:30 Kultur Etxea
Ping Pong 
txapelketa
18:30 Txosnagunean
Haurrentzako 
jolasak eta 
tailerrak
19:00 Herrian zehar
Aretako 
buruhandiak
21:30 Kultur Etxean
Igor 
Arzuaga

ASTEARTEA
11:00 Txosnagunean
X. Paella
txapelketa
10:00 Santa Anan
Bi Hotsak 
abesbatza
18:00 Herrian zehar
Buru handiak
18:00 Kultur Etxean
Pintxo 
dastaketa

-

26

27

14:00 Santa Ana zelaia
Ardi txakur 
lehiaketa
18:00 Herrian zehar
Kalejira 
San Roque 
bandarekin
22:00 Txosnagunea
Gauargi 
erromeria

ASTEAZKENA
17:30 Santa Ana zelaia
Mugarriei 
bisita
19:00 Santa Ana
Meza
20:00 Jubilatuetan
Bazkaria eta 
dantzaldia
17:00 Kultur Etxea
Haurrentzako 
tailerrak 
Pinpilirekin
19:00 Herrian zehar
Aretako 
buruhandiak
21:00 Jubilatuetan
Berbena

OSTEGUNA
17:00 Kultur Etxea
Pintakrak
19:00 Herrian zehar
Aretako 
buruhandiak
20:00 Jubilatuetan
Txokolate 
jana
21:00 Jubilatuetan
Dantzaldia 
eta jaien 
amaiera

“Aukera hau 
baliatu nahi 

dugu Aretako 
herri guztiari 

eskerrak 
emateko”

Areta

Testua eta argazkia 
Aimar Gutierrez Bidarte

Nola jaso zenuten Areta-
ko jaien txupinero izateko 
gonbitea?

Urtzi: Nik jaso nuen gonbi-
tea, mezu bat bidali zidaten 
jai batzordeko kideek. Beste 
familiarekin komentatu ge-
nuen eta proposamena onar-
tzea erabaki genuen. Gainera, 
ni aretarra izanda, askoz ho-
beto; Aretako herritarrek bota 
dezatela txupina, eta ez lau-
dioar batzuek iaz bezala (ba-
rreak).

Ikasturte korapilatsua 
izan da honakoa zuentzako. 
Nola interpretatzen duzue 
txupinero izateko gonbitea?

Urtzi: Aukera hau balia-

tu nahi dugu Aretako he-
rri guztiari eskerrak emate-
ko. Oraindik ez dugu guztiz 
prestatu esango duguna, bai-
na hori izango da mezu nagu-
sia: eskerrak eman eta azal-
tzea zer nolako kaltea eragin 
diezaiokeen Areta bezalako 
herri bati bere eskola ixteak. 

Mobilizazioen ondorioz, 
zuen bi seme-alaben matri-
kulak onartu egin dituzte. 
Nola dago egoera gaur gaur-
koz Aretako eskolan?

Naroa: Eskolako zuzenda-
riak deitu gintuen duela gu-
txi, gure matrikuletaz gain 
beste bi matrikula ere bazeu-
dela esateko, tramitatuak iza-
teko zain. Aurrekoan baiez-
tatu ziguten baietz, beste bi 
haur sartu direla bi urteko 

gelara. Ikasturte honetan, be-
raz, bi eta hiru urteko gelak 
batuko dituzte Aretan: bi ur-
teko lau haur, eta hiru urteko 
bost, bederatzi guztira. 

Hezkunzta Sailetik ezar-
tzen den minimoa irakasle 
bat jartzeko sei ikasle dira. 
Datorren urtean aurreikus-
ten dugu ere egoera antzekoa 
izango dela, hiruzpalau haur 
daude Aretan bi urteko gelan 
matrikulatzeko. Hurrengo 
belaunaldian, aldiz, badaude 
sei-zazpi haur.

Beraz, gaur gaurkoz, ez 
dago ezer ziurra, itxaroten ja-
rraitzen dugu Aretako Esko-
lak bermeak izan ditzan.

Urtzi: Alkate ohiaren me-
zua jaso genuenean ere aipa-
tu genuen albiste gazi-gozoa 
zela hura. Izan ere gure, ma-

trikulak onartzetik harago, 
ez genuen inolako bermerik 
jaso bi urteko gelaren eta Are-
tako Eskolaren inguruan. Ez 
dakigu zer gertatuko den da-
tozen urteetan. Gainera, ho-
nezkero ez dago hauteskun-
derik tartean. Ez dakigu ur-
tero izan beharko dugun bo-
rroka hau, nahi eta nahi ez. 
Bilatu beharko ditugu beste 
aukera batzuk ez egoteko ur-
tero egoera berdinean.

Eskola itxi nahi badute au-
rrean egongo gara, baina bi-
tartean beste bide batzuk bi-
latu beharko ditugu.

Aretako Eskolak duen ga-
rrantzia azpimarratu nahi 
duzue txupinazoko me-
zuan. Zer ematen dio es-
koalk Aretari?

Urtzi: Haurrak Aretan ber-
tan errotzen laguntzen du 
Aretako Eskolak. Ikasleen 
lagun-taldeak bertan sortzen 
dira, eta horrek esan nahi du 
eskolatik ateratzen direnean 
ere lagunek Aretan elkartzen 
jarraituko dutela. Aretareki-
ko lotura horretatik etorri-
ko da herriko dinamika des-
berdinetan murgiltzea, edota 
Aretako jaien prestaketan ari-
tzea, esaterako. Adin desber-
dineko topagune dira Aretako 
herri-dinamikak ere.

Aretak duen izaera propio 
hori desagertzeko lehenengo 
pausua litzateke Aretako Es-
kola desagertzea. Herri inde-
pendeinte baten nortasuna, 
eta Laudioko auzoetatik des-
berdintzen gaituena desager-
tuko litzateke.

Aretako bi urteko gelako gurasoak dira URTZI GARAI, NAROA UGARTE, NABAR 
OLABARRIETA eta IRATI URKIJO. Aretako Eskolan HAITZ eta INHAR matrikulatzeko 
borrokak mobilizazio erraldoia piztu zuen Aretan. Jai Batzordeak bi familiei eskaini 
die aurtengo txupineroak izateko aukera.

Urtzi Garai, Haitz Garai, Naroa Ugarte eta Nabar Olabarrieta, Aretako aurtengo txupineroak. Aiaraldea.eus

“Aretak 
duen izaera 
propio hori 
desagertzeko 
lehenengo 
pausua litzateke 
Aretako Eskola 
desagertzea. 
Herri 
independeinte 
baten 
nortasuna, 
eta Laudioko 
auzoetatik 
desberdintzen 
gaituena 
desagertuko 
litzateke”

Uste duzue Aretako herri 
izaera hori determinantea 
izan zela Aretako Eskola-
ren aldeko mobilizazioetan?

Naroa: Aretako norbait iku-
tzen badute, herri guztia blo-
kean doa. Indar hori ezinbes-
tekoa izan da. Aretak bere 
osotasunean lortu zuen zer-
bait izan zen.

Urtzi: Aretako jendeak uler-
tu zuen ez zela Haitzen eta 
Inharren arazo bat, baizik eta 
herri guztiari eragiten zion 
arazo bat.

Nola oroitzen dituzue mo-
bilizazio horiek?

Naroa: Kaos hutsa izan zen. 
Oso epe estua genuen eran-

tzuteko. Batzarretan eta bi-
leretan pasatu genituen egu-
nak. Azkenean, herri guztia 
mobilizatu, eta matrikulak 
mantentzea lortu genuen.

Nabar: jendearen erantzu-
na bikaina izan zen. Gu ez 
gara Aretakoak, duela hiru 
urte etorri ginen hona bizi-
tzera, eta jaso dugun babesa 
izugarria izan da! Lehenengo 
momentutik herritar guztiak 
izan ditugu atzean, gu lagun-
tzeko prest.

Bi urteko haurren gura-
soak zarete zuek. Nola bizi-
ko dituzue jaiak?

Naroa: Guk primeran ziur! 
Primiak bildu ditugu egun ho-
rietarako (barreak).

Urtzi: Niretzako Aretako 
Jaiak munduko jairik onenak. 
Badakit beste askorentzat ere 
badirela, nahiz eta aitortu ez. 
Topera biziko ditugu. Gaue-
tan ez ditugu haurrarekin bi-
ziko, baina egunean zehar gu-
rekin izango dugu. Joan dadi-
la ikasten zer diren Aretako 
Jaiak. Haur hauek dira Are-
taren etorkizuna.

Nabar: Guk ere berdin. 
Orain arte Aretako Jaiak Lau-
diotik etorrita bizi izan ditu-
gu, baina aurtengoak bere-
ziak izango dira ziur. Gaine-
ra, Iratiren ama eta nire ama 
bertakoak dira.

Ugarte

Ugarteko Jai Batzordeko kideak dira ISEL ORTEGA MARTIN eta ANDER CORMENZANA 
ARANZABAL. Aurtengo egitarauaren nondik norakoak azaldu dituzte.

“Egun bat gehiago izango 
dute Ugarteko Jaiek aurten”

Testua eta argazkia 
Txabi Alvarado Bañares

Hilabete bat falta da Ugarteko 
jaiak hasteko, baina egitaraua 
plazaratu duzue dagoeneko.

Ander Cormenzana: Iaz hiru 
eguneko jaiak izan genituen, eta 
aurtengoak laukoak izango dira. 
Saiatu gara egun bakoitzean ekin-
tza nahiko sartzen eta egitarau 
polit bat osatzen.

Zer berrikuntza sartu ditu-
zue?

A.C.A.: Buelta pare bat eman 
diegu aurreko urteetako ekin-
tzei, berrikuntza batzuk sar-
tu nahi izan ditugulako. Adibi-
dez, azken momentuan itxi dugu 
zunba saioa Izaskun Del Cerrore-
kin. Uste dut 2018an egin genue-
la saio bat, eta aurten errepikatu 
nahi izan dugu. Beste berrikun-
tza astelehenean izango da, jaien 
azken egunean. Ibilaldi gidatu bat 
egingo dugu Ugarten barrena, au-
zoko gune kultural eta historiko 
garrantzitsuenen inguruan hitz 
egiteko.

Isel Ortega: Egitarauak iaz-
ko egitura berdina jarraitzen du. 
Ostiralean torneoak mantenduko 
dira. Umeentzako ipuin kontala-
riak ere egongo dira eta 19:30ean 
piztuko da jaiei hasiera emateko 
suziria. Talo eta txistorra tailerrak 
egingo dira, eta zunba eta gero 
kontzertuak egongo dira, Lukiek, 
Akerbeltz eta DJen eskutik.

Larunbatean ere egitarau 
oparoa egongo da, ez?

A.C.A.: Bai. Iaz bezala, goizean 
goiz hasiko gara baserritar eta 
artisau azokarekin. 11:00etatik 
14:30ak arte umeentzako ekin-
tzak burutuko dira Basoa espa-
zioan. Jendeak agian ez du ho-
rrenbeste ezagutzen gune hori, 
eta ikusi dugu Ugarteko jaiak ba-
direla une interesgarria horreta-
rako.Arratsalde osoan zehar, ur-
teetan zehar mantendu diren fut-
bito txapelketako finalak jokatuko 
dira. Ondoren, sardina jana egin-
go da 21:00ak aldera, Auzolan tal-
dearen eskutik. 23:30etik aurre-

ra hiru kontzertu egongo dira: Du-
pla, Bidean erromeria eta DJ Masa.

Eta igandean?
I.O.M.: Esan bezala, igandea 

ez da azken eguna izango, aur-
ten lau egunez luzatuko direlako 
Ugarteko jaiak. Goizeko bedera-
tzietan hasiko da eguna, Herriko 
plazatik abiatuko den kalejirare-
kin. Umeentzako ekintzak egon-
go dira jarraian. El Pozo tabernak 
'pulpeiroa' eskainiko du, hilabete-
ko azken igande guztietan bezala. 
Horren ostean, poteoa egongo da, 
eta arratsaldean bizkotxo txapel-
keta, txosnagunean. Igandea ez 
denez izango azken eguna, odos-
lote jana eta dantza-saioa ere sar-
tzea erabaki dugu.

Astelehenean amaituko ditu-
zue jaiak. Nola?

A.C.A.: Umearen Eguna izango 
da astelehena. Dena dela, ibilaldi 
gidatua izango da goizeko lehen 
ekintza, eta arratsaldean hartuko 
dute protagonismoa haurrek, eu-
rentzako espazioa atonduko bai-
ta Basoan, hainbat jarduerarekin: 
Kalaka egurrezko jolasak, eskala-
da edota ur-jolasak…

Ja iei  a ma ier a emateko, 
19:30ean lokotx bilketa eta txin-
ga txapelketak egingo ditugu eta 
jaien amaiera traka botako dugu 
gero, 22:00ak aldera.

Kanpotik ikusita, aurtengo 
egitaraua aurreko urteetakoak 
baino oparoagoa dela dirudi, 
kontzertuei begira batez ere.

I.O.M.: Uste dut saiatu garela 
adin guztientzako ekintzak pres-
tatzen. Aurtengo egitaraua birpa-
satu dugu eta horren arabera egin 
ditugu aldaketak, funtzionatu ez 
zuten hainbat gauza kenduz eta 
funtzionatu dezaketela uste du-
gun hainbat jarduera jarriz. Hori 
da erabili dugun eredua jaiak an-
tolatzerako orduan.

A.C.A.: 2018an jaiak antolatzen 
hasi ginenetik eman nahi izan 
diogu euskal musikari garrantzia 
gehiago.  Horregatik sartu ditugu 
bi erromeria eta aipatutako eus-
karazko bi taldeak.

